
A presente Política de Conflitos de Interese foi aprobada por unanimidade dos 
membros da Xunta Directiva da Federación Galega de Dano Cerebral (Dano Cerebral 
Galicia) na reunión celebrada o día 28 de maio de 2026 en Santiago de Compostela. A 
súa entrada en vigor producirase na mesma data da súa aprobación, sendo de 
aplicación a todas as persoas incluídas no seu ámbito de actuación. 

E para que así conste, asina a presente política o Presidente da Federación Galega de 
Dano Cerebral (Dano Cerebral Galicia). 

En Santiago de Compostela, a 28 de maio de 2026. 

 

 

 

 

D. Luciano Fernández Pintor 

O Presidente 

 

Leticia Vila
DANO CEREBRAL GALICIA

Artigo I . Obxecto  

O obxecto desta política é garantir que todas as decisións adoptadas polos órganos de 
goberno, dirección técnica e persoal con responsabilidades na Federación Galega de 
Dano Cerebral (Dano Cerebral Galicia) se realicen sempre en beneficio da entidade e 
da confianza das persoas usuarias, familias e entidades financiadoras, evitando que 
intereses persoais, familiares ou profesionais interfiran, ou poidan parecer que 
interfiren, nun desempeño íntegro, imparcial e transparente. 

Esta política busca: 

• Previr situacións de conflito real ou potencial. 

• Establecer un procedemento claro ante a súa aparición. 

• Garantir a independencia na toma de decisións. 

• Protexer a reputación e bo funcionamento da entidade. 

Artigo II . Definición de conflito de interese  

Existe conflito de interese cando unha persoa vinculada á entidade posúe un interese 
que pode afectar ou aparentar afectar o seu criterio profesional. 

Para os efectos desta política, considéranse persoas vinculadas á entidade: 

• Os membros dos órganos de goberno.  

• O persoal directivo e técnico.  

• O persoal contratado.  

• As persoas voluntarias con responsabilidades de decisión ou xestión.  

• As persoas ou entidades que actúen en representación da Federación ou teñan 

capacidade de influencia na toma de decisións. 

Distínguense: 

• Conflito de interese real: interese directo que xa afecta unha decisión. 

• Conflito de interese potencial: situación que podería chegar a influír. 

• Conflito de interese aparente: cando, sen existir risco real, pode percibirse 

como tal por terceiros. 

Exemplos: 

• Relacións familiares entre membros do órgano de goberno e a dirección 

executiva. 

• Operacións comerciais e/ou retribucións entre a entidade e membros do 

órgano de goberno ou persoal directivo. 

• Participación simultánea noutras organizacións do mesmo sector que poidan 

xerar intereses contrapostos. 

• Aceptación de agasallos, invitacións ou beneficios por parte de provedores, 

entidades colaboradoras ou terceiros que poidan influír, ou aparentar influír, na 

toma de decisións da entidade. 

Artigo III . Ámbito de aplicación  

Esta política é de obrigado cumprimento para: 

• Membros do órgano de goberno. 

• Dirección executiva. 

• Persoal contratado con capacidade de decisión. 

• Persoal voluntario con responsabilidade na contratación, xestión económica ou 

selección de provedores. 

Artigo IV . Identificación e comunicación  

Calquera persoa que forme parte do órgano de goberno, dirección,  persoal contratado 
ou voluntariado con responsabilidades na entidade que detecte un conflito de interese, 
propio ou de terceiros, deberá comunicalo por escrito, nun prazo máximo de 10 días 
hábiles desde que teña coñecemento da situación. 

A comunicación dirixirase ao/á Presidente/a da Xunta Directiva da entidade ou ao 
Comité de Ética, se estivese constituído.  

O Comité de Ética estará formado, como mínimo, por: 

• unha persoa representante da Xunta Directiva,  

• unha persoa da dirección técnica ou xerencia,  

• e unha persoa independente ou técnica designada pola entidade.  

A súa composición deberá garantir imparcialidade, ausencia de conflito de interese e 
confidencialidade. O Comité constituirase mediante acordo da Xunta Directiva e 
poderá actuar de forma permanente ou convocarse especificamente cando sexa 
necesario. 

A comunicación deberá incluír: 

• Descrición da situación detectada. 

• Persoas implicadas. 

• Natureza do posible interese persoal, familiar, económico ou profesional. 

• Documentación acreditativa ou información de apoio, se existe. 

A comunicación realizada de boa fe dun conflito de interese, propio ou alleo, non 
poderá supoñer ningún tipo de represalia, consecuencia negativa, discriminación ou 
prexuízo para a persoa que a realiza. 

A entidade comprométese a protexer a confidencialidade e os dereitos das persoas 
que comuniquen este tipo de situacións de maneira responsable e de boa fe. 

Artigo V . Avaliación, tratamento e toma de decisión s 

A Xunta Directiva será o órgano responsable de avaliar as situacións de conflito de 

interese. 

Cando a natureza ou complexidade do caso o requira, poderá solicitar apoio ao 

Comité de Ética ou a persoas asesoras externas independentes. 

Unha vez comunicada e identificada unha situación de conflito de interese, a Xunta 

Directiva analizará o caso co obxectivo de determinar a súa natureza, avaliar os 

posibles riscos para a imparcialidade e independencia da toma de decisións e 

establecer, se procede, as medidas necesarias para a súa prevención, mitigación ou 

resolución. O proceso desenvolverase garantindo a confidencialidade da información, 

a obxectividade na análise e o dereito de audiencia das persoas afectadas. 

Para tal fin: 

• A situación será exposta en reunión da Xunta Directiva, acompañada de toda a 

información relevante e documentación recibida. 

• A persoa involucrada non participará no proceso de análise, investigación, 

deliberación nin na votación sobre o asunto, conforme o establecido no Artigo 

VI. 

• A Xunta Directiva analizará posibles alternativas para evitar, minimizar ou 

xestionar o conflito de interese. 

• A decisión adoptarase por maioría simple das persoas membros non afectadas 

polo conflito.  

Para que a decisión sexa válida, deberá existir un quórum mínimo da metade máis 
unha das persoas membros non afectadas. 

No caso de non alcanzarse o quórum suficiente: 
• poderá convocarse unha nova reunión,  

• solicitar a participación de persoas independentes asesoras,  

• ou elevar a decisión á Asemblea Xeral, cando a relevancia do asunto así o 

requira.  

En caso de empate, decidirá o voto de calidade da Presidencia ou, se esta estivese 
afectada polo conflito, acordarase a elevación do asunto á Asemblea Xeral ou a un 
comité independente designado especificamente para ese caso. 

Todos os acordos adoptados deberán quedar debidamente rexistrados na acta 
correspondente. 

Artigo VI. Obriga de abstención  

Cando exista conflito de interese real, potencial ou aparente, a persoa implicada deberá 
absterse obrigatoriamente de: 

• Participar nos procesos de investigación relacionados co asunto. 

• Acceder a información sensible vinculada ao expediente, salvo que resulte 

imprescindible para garantir o seu dereito de audiencia. 

• Participar en debates ou deliberacións.  

• Influír directa o indirectamente na toma de decisións. 

• Votar sobre o asunto afectado. 

O incumprimento desta obriga poderá constituír falta grave e dar lugar ás medidas 
previstas nesta política. 

Artigo VII . Consecuencias do incumprimento  

Se se detecta un posible incumprimento desta política, o órgano de goberno investigará 
o caso garantindo o dereito de audiencia da persoa afectada. 

A persoa afectada será informada dos feitos e motivos polos que se considera que puido 
existir un incumprimento da política. Para garantir o seu dereito de defensa, abrirase un 

proceso de revisión no que poderá presentar alegacións e achegar a documentación 
que considere oportuna, dispoñendo para iso dun prazo máximo de 10 días hábiles 
desde a notificación. 

Unha vez analizadas as alegacións e a documentación presentada, o órgano de 

goberno adoptará a decisión que corresponda, podendo aplicar, entre outras, as 

seguintes medidas: 

• Advertencia formal. 

• Suspensión temporal de funcións. 

• Cese e/ou expulsión do órgano de goberno. 

• Resolución contractual, se procede. 

En caso de especial gravidade, ou posible incumprimento legal, a entidade poderá 

trasladar os feitos aos órganos administrativos, xudiciais ou legais competentes. 

Artigo VIII . Rexistro, documentación e transparencia  

Todas as situacións de conflito de interese, as deliberacións, decisións e acordos 
adoptados deberán quedar recollidos na acta da reunión do órgano de goberno ou na 
documentación específica que se xere para a súa tramitación. 

Documentarase: 

• A identidade das persoas implicadas.  

• A descrición dos feitos.  

• O procedemento seguido.  

• As alternativas consideradas. 

• As decisións adoptadas 

• Os resultados das votacións. 

Toda a documentación relacionada coa xestión de conflitos de interese será tratada de 

acordo coa normativa vixente en materia de protección de datos persoais e 

confidencialidade da información. 

O acceso a esta documentación quedará restrinxido ás persoas que, polas súas 

funcións ou responsabilidades, deban coñecela no marco do procedemento 

correspondente. 

A custodia da documentación corresponderá á Secretaría da Xunta Directiva ou á 

persoa designada pola entidade para tal fin. 

A documentación conservarase durante o prazo establecido pola normativa vixente 

aplicable e polos procedementos internos de xestión documental da entidade. 

As actas e rexistros poderán ser revisados no marco de auditorías internas e externas, 

garantindo en todo caso a protección dos datos persoais e da información confidencial. 

Na memoria anual da entidade poderase incluír información agregada sobre a 

aplicación desta política, sen incorporar datos persoais nin información que permita 

identificar ás persoas afectadas. 

Artigo IX . Revisión Periódica  

A Xunta Directiva revisará, polo menos cada dous anos: 

• As contratacións e remuneracións de membros do órgano de goberno e 

familiares  

• A aplicación desta política e a súa adecuación á realidade da entidade. 

• A existencia de procedementos que garantan a independencia do órgano de 

goberno. 

O resultado desta revisión deberá quedar debidamente documentado mediante acta 
da reunión, informe interno ou outro documento equivalente, no que se recollan as 
conclusións, incidencias detectadas e, se procede, as medidas de mellora acordadas. 

Artigo X . Situacións especiais  

En situacións onde o/a Presidente/a sexa tamén Director/a e/ou Xerente, reforzarase a 
supervisión por parte do órgano de goberno e garantirase a participación de membros 
independentes para avaliar calquera posible conflito. 

No caso de relacións familiares entre membros do órgano de goberno e a dirección 
executiva, procurarase que o órgano manteña a súa independencia para asegurar a 
correcta supervisión e evitar conflitos. 

Artigo XI . Declaración anual obrigatoria  

Todas as persoas incluídas no ámbito de aplicación desta política que, polas súas 

funcións, poidan participar na toma de decisións, xestión de recursos, contratacións ou 

representación da entidade deberán asinar unha declaración de conflito de interese: 

• No momento da súa incorporación á entidade ou ao cargo correspondente. 

• E, posteriormente, con carácter anual. 

Nesta declaración deberán: 

• Acreditar ter recibido, lido e comprendido esta política. 

• Declarar a existencia ou inexistencia de situacións que poidan dar lugar a 

conflitos de interese reais, potenciais ou aparentes. 

• Comprometerse a comunicar de forma inmediata calquera situación de conflito 

de interese que poida xurdir ou da que teñan coñecemento durante o exercicio 

das súas funcións. 

A entidade conservará estas declaracións conforme á normativa vixente en materia de 
protección de datos e xestión documental. 

 

 

 

 

 



 

8 

 
 

Rúa Galeras, nº17, 2º piso, oficina 5 – 15705 Santiago de Compostela 

ANEXO I. MODELO ANUAL DE DECLARACIÓN E CONFLITO DE 
INTERESE  

Federación Galega de Dano Cerebral | Dano Cerebral Galicia 

Eu, D./Dna. ___________________________________, con DNI nº 
__________________, na miña condición de: 
 

☐ Membro da Xunta Directiva 

☐ Persoal directivo 

☐ Persoal técnico ou contratado con responsabilidades de decisión ou xestión 

☐ Persoa voluntaria con responsabilidades de decisión ou xestión 

☐ Persoa que actúa en representación da Federación ou con capacidade de influencia 

na toma de decisión 

 
DECLARO: 

1. Que recibín, lin e comprendo a Política de Conflitos de Interese de Dano 

Cerebral Galicia. 

2. Que me comprometo a cumprir integramente dita política e a actuar sempre en 

beneficio exclusivo da Federación. 

3. Que, na data de sinatura desta declaración, (marcar unha opción): 

☐ Non me atopo en ningunha situación que poida constituír un conflito de 

interese, real, potencial ou aparente. 

☐ Si me atopo na(s) seguinte(s) situación(s) que poderían constituír un conflito 

de interese:  

o  

o  

(Indicar a natureza da relación ou situación, as persoas ou entidades 
implicadas e, se procede, se xa foi comunicada á entidade).  

4. Que me comprometo a comunicar, tan pronto como teña coñecemento, 
calquera situación de conflito de interese real, potencial ou aparente que poida 
xurdir durante o desempeño das miñas funcións. 

5. Que autorizo o tratamento da información contida nesta declaración para os 
únicos efectos da aplicación da Política de Conflitos de Interese da entidade, 
de conformidade coa normativa vixente en materia de protección de datos 
persoais. 

 

En _____________________, a ___ de ______________ de 20__ 
 

 

 

Sinatura: D./Dna. ________________________________ 

ANEXO II. PLANTILLA PARA REXISTRAR CONFLITOS DE INTERESE  

ACTA DE IDENTIFICACIÓN E XESTIÓN DE CONFLITO DE INTERESE 
Federación Galega de Dano Cerebral | Dano Cerebral Galicia 

 

Data da reunión: ___ / ___ / 20___ 

Órgano reunido:   

Presidente/a da sesión:   

Secretario/a:   

Nº Expediente:  

 

1. Identificación do conflito 

• Persoa que comunica o conflito: 

• Data de comunicación:  ___ / ___ / 20___ 

• Nome da persoa implicada:  

• Cargo ou vínculo coa entidade:  

• Natureza do posible conflito (económico, familiar, profesional, etc.):  

 

 

 

 

 

• Contexto e detalles da situación:  

 

 

 

 

 

 

 

2. Procedemento seguido 

• Presentouse a información por parte da persoa interesada? ☐ Si ☐ No 

• Solicitouse información adicional? ☐ Si ☐ No 

• A persoa implicada abstívose de deliberar e votar? ☐ Si ☐ No 

• Participaron persoas asesoras externas ou Comité de Ética? ☐ Si ☐ No 

En caso afirmativo, indicar:  

 

• Alternativas consideradas: 

 

 

• Avaliáronse alternativas externas? ☐ Si ☐ No 

En caso afirmativo, indicar cales: 

 

 

• Existía quórum suficiente de membros non afectados para adoptar a decisión? 

☐ Si ☐ No 

• No caso de non existir quórum, medida adoptada: 

☐ Nova reunión 

☐ Consulta a persoas asesoras independentes 

☐ Elevación á Asemblea Xeral 

☐ Outra (indicar): _____________________ 

3. Decisión final 

• Considérase que existe un conflito de interese? ☐ Si ☐ No 

• Aprobouse a acción proposta pola persoa implicada? ☐ Si ☐ No 

• Xustificación da decisión:  

 

 

 

 

 

• Medidas adoptadas para a xestión do conflito: 

☐ Abstención da persoa afectada 

☐ Limitación de participación en determinadas decisións 

☐ Supervisión adicional 

☐ Outra (indicar): _____________________ 

• Resultado da votación (se procede): 

A favor: ____ En contra: ____ Abstencións: ____ 

4. Protección de datos e custodia 

A información recollida neste documento terá carácter confidencial e será tratada 
conforme á normativa vixente en materia de protección de datos persoais. A súa 
custodia corresponderá á Secretaría da Xunta Directiva ou á persoa designada pola 
entidade para tal fin. 

5. Sinaturas dos membros participantes na decisión (agás a persoa afectada)  

 

En _____________________, a ___ de ______________ de 20__ 

 

 

 

D./Dna. _______________________ 

DNI __________________________ 

 

 

 

D./Dna. _______________________ 

DNI __________________________ 

 

 

 

D./Dna. _______________________ 

DNI __________________________ 

 

 

 

D./Dna. _______________________ 

DNI __________________________ 

 

 

 

D./Dna. _______________________ 

DNI __________________________ 

 

 

 

D./Dna. _______________________ 

DNI __________________________ 

 

 

 

 

 

 

  


